
தமிழ்ப் பேட்டி ஆங்கில விளக்கவுரையுடன் இந்தியா முழுவதும் ஒளிபரப்பு ஆயிற்று. தமிழகக் கவிஞர்களில்பாரதிதாசன் பரம்பரைக் கவிஞர்களில்-அத்தகைய ஒரு -மணிநேரப் பேட்டிக்கான வாய்ப்பு வழங்கப்பட்ட முதல் கவிஞன் இந்தச் சுரதாவே? அந்தப் பேட்டியில் முக்கியப் பங்கேற்றவர்: நான் பயின்ற தஞ்சை மாவட்டம் உரத்த நாடு உயர்நிலைப் பள்ளியில் படித்தவரும் பலதுறை இலக்கியப் படைப்பாளியுமான கவிஞர் அ.மறைமலையான். அப்போது உறுதுணை புரிந்தவர் வானொலி நாடக ஆசிரியர் பட்டுக்கோட்டை குமாரவேல்:

இதுகாறும் நான் கொடுத்த பேட்டிகளில் ஐம்பதை மட்டுமே தேர்ந்தெடுத்து வினாக்களும் சுரதாவின் விடைகளும்' எனும் இந்நூலில் இணைத்திருக்கிறேன். எஞ்சியுள்ள நூற்றுக்கும் மேற்பட்ட என் பேட்டிகளை அடுத்தடுத்து சுரதா பதிப்பகம் நூல்களாக வெளியிடும்.

தன் வரலாற்றுக்கு ஒரு முன் வரலாறு இத்தகைய வினா-விடை நூல் என்பது என் கருத்து. ஒருவரது அறிவை அனுபவத்தை எடை போட்டுக் காட்டும் துலாக்கோல் ஆகவும் இது துலங்கும். .

முகத்திலே முந்திக்கொண்டு இருப்பது மூக்கு. அப்படித் தான் ஓர் அறிஞனின் அறிவு வரலாற்றுக்கு அடிப்படை அறிமுகம் அவனுடைய பேட்டிகள். அந்தப் பேட்டிகள் அடங்கிய நூலை, ஒரு மூக்கு நூல் -இலக்கிய மூச்சு நூல்எனவும் கூறலாம்.

இப்படிப் பேட்டிகளையே நூலாக்கலாம் என்று முதன் முதலாக நான் சொன்ன கருத்தை நிறைவேற்றியவர்

கவிஞர் நாரா. நாச்சியப்பன். அவரது நூலைப் பார்த்ததும்

என் பேட்டிகளும் ஏன் நூலாக மலரக் கூடாது என்னும் வினாவினை என் மனைவி சுலோச்சனா தொடுத்தார். கவிமாமணி அ. மறைமலையான், சேலம் கவிஞர் எழுஞாயிறு, கவிமாமணி சாஸ்திரி வெங்கட்ராமன், அன்னையன்பன் போன்ற நண்பர்களும் அதே வினா

		 இப்பக்கம் கடைசியாக 9 மார்ச்சு 2018, 18:59 மணிக்குத் தொகுக்கப்பட்டது.

